
Maliyyə informasiyasının etibarlılığı 
idarəetmədə düzgün qərarların qəbulu-
na zəmin yaratmaqla iqtisadi inkişafda 
və şəffaflığın artırılmasında böyük əhə-
miyyət kəsb edir. Bu isə öz növbəsində, 
bir tərəfdən keyfiyyətli maliyyə hesa-
batlılığının aparılmasını, digər tərəfdən 
isə təkmil maliyyə nəzarətinin tətbiqini 
zəruri edir. Düzgün hesabatlılıq və nə-
zarət, o cümlədən audit , biznes mühiti-
nin münbitləşməsinə zəmin yaratmaq-
la qanunvericiliyin pozulmasına qarşı 
mübarizənin gücləndirilməsinə də müs-
bət təsir göstərir.
Əslində audit dövlət-vətəndaş münasi-
bətlərində etimad körpüsüdür. Çünki 
şəffaf audit hesabatları və ictimaiyyətə 
təqdim olunan obyektiv məlumatlar 
insanların dövlətə inamını möhkəm-
ləndirir, qanunsuzluqların qarşısının 
alınmasına zəmin yaradır. Dövlətin ma-
liyyə maraqlarının qorunması, resursla-
rın səmərəli idarə edilməsi, korrupsiya 
risklərinin minimuma endirilməsi və 
iqtisadi sabitliyin təmin olunması baxı-
mından auditin rolu danılmazdır.
Nəticə etibarilə audit yalnız maliyyə 
nəzarəti aləti deyil, həm də cəmiyyətin 
strateji maraqlarının müdafiəçisi, iqtisa-
di təhlükəsizliyin təminatçısı və ictimai 
etimadın dayağıdır. Müasir çağırışlar fo-
nunda audit institutlarının transformasi-
yası, beynəlxalq standartlara uyğunlaş-
dırılması və müstəqilliyinin qorunması 
dövlətin və mülkiyyətçilərin maraqla-
rının etibarlı müdafiəsinə xidmət edən 
başlıca istiqamətlərdən biri kimi öz 
mövqeyini getdikcə genişləndirməkdə-
dir.
Son illərdə ölkəmizdə mühasibat uço-
tunun və hesabatlılığın islahatına, au-
ditin və maliyyə nəzarətinin beynəlxalq 
standartlara uyğun qurulmasına xüsusi 
diqqət yetirilməsi də müəyyən məna-
da bu amillə əlaqədardır. Azərbaycan 
Respublikasının Prezidenti cənab İlham 
Əliyevin sözləri ilə desək: «Biz bütün 
maliyyə sistemində şəffaflığı təmin et-
məliyik və belə olan halda, Azərbaycan-
da həm korrupsiyanın aradan qaldırıl-
ması məsələsi öz həllini tapa bilər, həm 
də xərclər Azərbaycanın iqtisadiyyatı-
nın inkişafına daha məqsədyönlü şəkil-
də xidmət göstərə bilər». 

Auditor xidməti haqqında mövcud qa-
nunvericilik dövlət orqanlarına öz səla-
hiyyətləri daxilində təsərrüfat subyekt-
lərinin fəaliyyətini yoxlamasını istisna 
etmir.
Səlahiyyətli dövlət orqanlarının sifarişi 
ilə auditor xidməti göstərərkən müəy-
yən etdikləri pozuntu və nöqsanlar 
haqqında onlar qarşısında məsələ qal-
dırmaq, auditin keçirilməsinə müqavilə 
əsasında başqa auditorları cəlb etmək, 
yoxlanılan təsərrüfat subyekti tərəfin-
dən audit üçün lazım olan sənədlərin 
təqdim edilməməsi halında audit yox-
lamasını keçirməkdən imtina etmək 
hüququna malikdirlər.
Eyni zamanda auditorlar auditin aparıl-
masında Azərbaycan Respublikası qa-
nunvericiliyinin tələblərinə hökmən riayət 
etməli, auditor yoxlamalarını və digər 
auditor xidmətlərini keyfiyyətli həyata 
keçirməli, “Auditor xidməti haqqında” 
Qanunun 18-ci maddəsində göstərilmiş 
hallara görə auditin aparılmasında işti-
rakının qeyri-mümkünlüyü barədə sifa-
rişçini - səlahiyyətli dövlət orqanını və ya 
Auditorlar Palatasını dərhal məlumatlan-
dırmalıdır.
Auditor sifarişçinin mühasibat uçotunu 
və hesabatlarını qanunvericiliyə uyğun-
luq baxımından yoxlamalı, aşkar edilən 
pozuntular barədə rəhbərliyə məlumat 
verməlidir.  Audit zamanı əldə olunan 
məlumatlar məxfi saxlanmalı, sənədlə-
rin qorunması təmin edilməlidir. Zəruri 
hallarda auditor sifarişçiyə qanunveri-
ciliyin tələbləri, tərəflərin hüquq və və-
zifələri, habelə rəyin əsaslandığı norma-
tiv aktlar barədə məlumat verməlidir.
Bundan əlavə, auditor mülki məsuliy-
yətin icbari sığortasını bağlamalı, ci-
nayət yolu ilə əldə edilmiş vəsaitlərin 
leqallaşdırılmasına və terrorçuluğun 
maliyyələşdirilməsinə qarşı qanunların 
tələblərinə əməl etməli, qanunla nəzərdə 
tutulan hallarda aşkar olunmuş pozun-
tular barədə səlahiyyətli orqanlarını mə-
lumatlandırmalıdır.
Auditorlar və auditor təşkilatları öz və-
zifələrini lazımınca yerinə yetirmədikdə 
Azərbaycan Respublikası qanunvericili-
yinə və sifarişçi ilə bağlanmış müqavilə-
nin şərtlərinə uyğun olaraq əmlak mə-
suliyyətinə cəlb edilə bilərlər.

Auditor xidməti göstərən fiziki və 
hüquqi şəxslər mülki məsuliyyətin ic-
bari sığortası müqaviləsinin bağlanma-
masına görə qanunvericilikdə müəyyən 
edilmiş qaydada məsuliyyət daşıyırlar.
Yuxarıda sadalanan hüquq və vəzifələr 
çərçivəsində auditor fəaliyyəti həm də 
dövlət orqanları ilə qarşılıqlı əməkdaş-
lıq şəraitində həyata keçirilir. Auditor-
lar Palatasının bu istiqamətdə səlahiy-
yətli dövlət qurumları ilə əlaqələri hər 
il dövlət sifarişləri formasında davam 
etdirilir. Auditorlar Palatasının bu is-
tiqamətdə səlahiyyətli dövlət qurum-
ları ilə əlaqələri  hər il dövlət sifarişləri 
formasında davam etdirilir. 2025-ci ilin 
yanvar-sentyabr ayları ərzində daxil 
olmuş 64 müraciət əsasında yoxlama-
lar aparılmış, bu müraciətlərin 50-i icra 
edilmiş, 14-ün icrası isə davam etdirilir. 
Bu müraciətlər Azərbaycan Respubli-
kasının Baş Prokuroru yanında Kor-
rupsiyaya qarşı Mübarizə Baş İdarəsi, 
Azərbaycan Respublikasının Dövlət 
Təhlükəsizliyi Xidməti, Bakı Şəhər Pro-
kurorluğu, Binəqədi Rayon Prokuror-

luğu, Goranboy Rayon Prokurorluğu, 
Daxili İşlər Nazirliyi Baş İstintaq və 
Təhqiqat idarəsi, Bakı Nərimanov Ra-
yon Prokurorluğu, Xətai Rayon Pro-
kurorluğu, Xəzər Rayon Prokurorluğu, 
Apellyasiya Məhkəməsinin  Mülki Kol-
legiyası, Bakı Apellyasiya Məhkəməsinin 
Kommersiya Kollegiyası, Azərbaycan 
Respublikası Gəncə Apellyasiya Məh-
kəməsi, Bakı Kommersiya Məhkəməsi, 
Şəki Kommersiya Məhkəməsi, Nizami 
Rayon Məhkəməsi, Nəsimi Rayon Məh-
kəməsi, Nərimanov Rayon Məhkəməsi, 
Yasamal Rayon Məhkəməsi, Göyçay Ra-
yon Məhkəməsi, Qaradağ Rayon məh-
kəməsi, Ədliyyə Nazirliyi Nərimanov 
Rayon İcra Şöbəsi, Yasamal Rayon İcra 
Şöbəsi və Səbail Rayon İcra Şöbəsi tərə-
findən daxil olmuşdur.
Bu fəaliyyətlərin nəticələrinin təhlili 
göstərir ki, bəzi qurumlarda mühasibat 
uçotu və maliyyə hesabatlarının aparıl-
masında sistemli çatışmazlıqlar qalmaq-
dadır. Maliyyə hesabatlarının Maliyyə 
Hesabatlarının Beynəlxalq Standartları-
na tam uyğun tərtib olunmaması, gəlir 
və xərclərin düzgün təsnifləşdirilməmə-
si, etik və şəffaflıq prinsiplərinin pozul-
ması hələ də rast gəlinən hallardandır.
Eyni zamanda, büdcə vəsaitlərinin təyi-
natı üzrə xərclənməməsi, əsaslandırıl-
mamış ödənişlərin edilməsi, daxili nə-
zarət mexanizmlərinin formal xarakter 
daşıması hələ də müşahidə edilir.
Qeyd olunanlarla yanaşı, aparılmış au-
ditlərin nəticəsinin keyfiyyətsiz hesab 
edilməsinə və Beynəlxalq Audit Stan-
dartlarının tələblərinə riayət edilməmə-
sinə görə səlahiyyətli dövlət orqanları-
nın sifarişi ilə aparılan yoxlamalarda 
iştirak edən auditorlar barəsində inti-
zam və tənbeh tədbirləri görülmüş, bir 
sıra auditorların adı “Səlahiyyətli döv-
lət orqanlarının sifarişi ilə aparılan 
yoxlamalarda iştirak edəcək auditorla-
rın siyahısı”ndan çıxarılmışdır.
Auditorlar Palatasının dövlətin mənafe-
yinin qorunmasında rolu “Auditor xid-
məti haqqında” Azərbaycan Respub-
likasının qanununda təsbit edilmişdir. 
Həmin qanuna uyğun olaraq ölkədə 
auditor xidmətinin dövlət tənzimlən-
məsini təşkil etmək, bu sahədə olan və 
Azərbaycan Respublikasında auditor 

xidmətinin inkişafına və təkmilləşdi-
rilməsinə yönəlmiş normativ aktların 
layihələrini, tədbirlər sistemini hazırla-
maq, dövlətin, təsərrüfat subyektlərinin 
və auditorların (auditor təşkilatlarının) 
mənafelərini müdafiə etmək, öz fəaliy-
yətində bu Qanundan, digər qanunve-
ricilik və normativ-hüquqi aktlardan 
irəli gələn tələblərə auditorlar (auditor 
təşkilatları) tərəfindən riayət edilməsinə 
nəzarət etmək məqsədilə Azərbaycan 
Respublikasının Auditorlar Palatası ya-
radılmışdır. 
Azərbaycan Respublikasında auditin 
dövlət maraqlarının müdafiəçisi kimi 
mövqeyi illər ərzində formalaşmış qa-
nunvericilik bazası, beynəlxalq standart-
lara inteqrasiya və ölkə Prezidentinin 
dəstəyi sayəsində mümkün olmuşdur. 
Bu proses yalnız maliyyə nəzarətinin 
təkmilləşdirilməsinə deyil, həm də iq-
tisadi təhlükəsizliyin təmininə, ictimai 
etimadın möhkəmləndirilməsinə və 
şəffaf idarəetmə prinsiplərinin bərqərar 
olmasına xidmət etmişdir. Müasir çağı-
rışlar fonunda audit sahəsində aparılan 
islahatların ardıcıl davam etdirilməsi, 
innovativ yanaşmaların tətbiqi və peşə-
kar kadr potensialının gücləndirilməsi 
isə dövlətin strateji maraqlarının etibarlı 
müdafiəsini və Azərbaycanın dayanıq-
lı inkişafını təmin edən əsas istiqamət-
lərdən biri kimi xüsusi əhəmiyyət kəsb 
edir.
Beləliklə, audit yalnız maliyyə hesabat-
larının düzgünlüyünün yoxlanılması 
deyil, eyni zamanda dövlətin iqtisadi 
təhlükəsizliyinin təmin olunması, cə-
miyyətin dövlətə olan etimadının möh-
kəmləndirilməsi və şəffaf idarəetmənin 
gerçəkləşdirilməsi üçün strateji əhəmiy-
yət daşıyan alətdir.  Azərbaycanın bu 
sahədə formalaşdırdığı hüquqi baza, 
həyata keçirilən islahatlar və beynəlxalq 
standartlara inteqrasiya təcrübəsi ölkə-
mizdə auditin dövlət maraqlarının eti-
barlı müdafiəçisi kimi çıxış etməsinə 
imkan yaratmışdır. Gələcəkdə də audit 
institutlarının müstəqilliyinin qorun-
ması, innovativ yanaşmaların tətbiqi və 
peşəkar potensialın artırılması dövləti-
mizin iqtisadi dayanıqlığının və davam-
lı inkişafının əsas təminatçılarından biri 
olacaqdır.

Elxan Qəmbərov,
Azərbaycan Respublikası

 Auditorlar Palatasının
Dövlət orqanları və qeyri-
hökumət təşkilatları ilə iş 

şöbəsinin müdiri

Oktyabrın 22-də Milli Məclisin İq-
tisadi siyasət, sənaye və sahibkarlıq 
komitəsinin təşkilatçılığı ilə “Kons-
titusiya və Suverenlik İli”nə həsr 
edilən “Dövlət suverenliyinin iqtisa-
di əsasları və iqtisadi müstəqillik” 
mövzusunda konfrans keçirilib.
Komitə sədri Azər Əmiraslanov təd-
biri açaraq, elmi-praktik konfran-
sın keçirilməsi ilə bağlı təşəbbüsü 
dəstəklədiyinə görə Milli Məclisin 
sədri Sahibə Qafarovaya rəhbərlik 
etdiyi komitənin üzvləri adından 
təşəkkürünü ifadə edib.
O, Ali Baş Komandan İlham Əliye-
vin rəhbərliyi, müzəffər ordumuzun 
rəşadəti nəticəsində Azərbaycanın 
Vətən müharibəsində qələbə qaza-
naraq, öz dövlət suverenliyini bərpa 
etdiyini, regionda yeni reallıqlar ya-
ratdığını bildirib. Komitə sədri su-
verenliyin iqtisadi əsaslarının möh-
kəmləndirilməsinin qarşıda duran 
mühüm vəzifələrdən biri olduğunu 
deyib. Ölkəmizdə həyata keçirilən 
dövlət siyasətinin əsasının Ulu Öndər 
Heydər Əliyev tərəfindən qoyulduğu-
nu və hazırda Prezident İlham Əliyev 
tərəfindən uğurla davam etdirildiyi-
ni vurğulayaraq, bu siyasətin siyasi 
müstəqilliklə iqtisadi müstəqilliyin 
vəhdətindən ibarət olduğunu qeyd 
edib. Ardıcıl, davamlı, müstəqil döv-
lət siyasətinin aparılması üçün iqtisa-
di əsasların vacibliyindən danışıb.
Sonra tədbirdə İqtisadi siyasət, səna-
ye və sahibkarlıq komitəsinin üzvü 
Ziyad Səmədzadə çıxış edib. O, bu 
gün Azərbaycan dövlətinin dünyada 
mövqelərinin möhkəmləndirilməsi-
nin, ölkəmizin qlobal təhdidlərə qarşı 
mübarizəsinin, milli maraqlara uy-
ğun siyasətin həyata keçirilməsinin, 

hərtərəfli tərəqqinin təməlində Ulu 
Öndər Heydər Əliyevin müəyyən et-
diyi strategiyanın dayandığını, iqtisa-
di müstəqilliyimizin formalaşmasında 
onun əvəzsiz rolunu vurğulayıb. Hey-
dər Əliyevin adı ilə bağlı olan “Əsrin 
müqaviləsi”nin davamlı inkişaf, ölkə 
iqtisadiyyatının gücləndirilməsi baxı-
mından mühüm əhəmiyyətindən bəhs 
edib. İqtisadi təhlükəsizliyin təmin 
edilməsi ilə bağlı fikirlərini açıqlayıb.
Konfransda çıxış edən Auditorlar Pa-
latasının sədri Vahid Novruzov bildi-
rib ki, iqtisadi müstəqilliyin mahiyyə-

ti dövlətin müstəqil iqtisadi siyasətin 
həyata keçirilməsində, təbii sərvət-
lərdən səmərəli istifadənin təmin edil-
məsində rolunu nəzərdə tutur. O, iq-
tisadi müstəqilliyin qarşısında duran 
məsələlərin dövlət quruculuğu prose-
sində əhəmiyyətindən danışıb. Palata 
sədri qeyd edib ki, müstəqilliyin ilk 
illərində iqtisadi müstəqilliyin əsas 
qayəsini neft strategiyası, müxtəlif 
sahələrə aparılan islahatlar, özəlləş-
dirmə təşkil edirdisə, müasir dövrdə 
onun məqsədləri qeyri-neft sektoru-
nun inkişafı, ixracın diversifikasiyası, 

rəqəmsal iqtisadiyyat, “yaşıl enerji”, 
beynəlxalq əməkdaşlıq, dayanıqlı 
inkişaf, maliyyə sabitliyi və şəffaflı-
ğın təmin edilməsi kimi amillərdən 
ibarətdir. O, Azərbaycanın dövlət su-
verenliyinin tam bərpa olunduqdan 
sonra ölkənin iqtisadi potensialının 
daha da gücləndiyini söyləyib.
Sonra konfransda parlamentin Hü­
quq siyasəti və dövlət quruculuğu 
komitəsinin sədri Əli Hüseynli möv-
zu ilə bağlı fikirlərini açıqlayıb. 
Daha sonra konfransda çıxış edən 
iqtisadiyyat nazirinin müavini Sahib 
Ələkbərov bildirib ki, müstəqilliyin 
ilk illərində Ulu Öndər Heydər Əli-
yev hakimiyyətə qayıtdıqdan sonra 
həyata keçirdiyi məqsədyönlü si-
yasət nəticəsində qısa müddət ərzin-
də atəşkəsə nail olundu. Heydər Əli-
yev “iqtisadiyyatı güclü olan dövlət 
hər şeyə qadirdir” ideyasına insanla-
rı inandırdı və sağlam qüvvələri öz 
ətrafında birləşdirdi. “Əsrin müqa-
viləsi” ilə Azərbaycan öz təbii resurs-
larını iqtisadi gücə çevirməyə başla-
dı. O dövrdə xarici investisiyaların 

cəlb olunması, yeni sənaye infrast-
rukturunun yaradılması, kənd təsər-
rüfatının dirçəldilməsi Azərbaycanın 
iqtisadi müstəqilliyini təmin edəcək 
əsas amillər idi. Nazir müavini qeyd 
edib ki, hazırda Heydər Əliyev kur-
sunu uğurla davam etdirən Prezi-
dent İlham Əliyevin rəhbərliyi ilə 
həyata keçirilən iqtisadi, siyası, hər-
bi islahatlar nəticəsində Azərbaycan 
iqtisadiyyatının dayanıqlı inkişafı və 
makroiqtisadi sabitlik təmin olunub, 
torpaqlarımız işğaldan azad edilib, 
dövlət suverenliyimiz və müstəqili-
yimiz tam bərpa edilib. 
Tədbirdə çıxış edən Milli Məclisin 
Təbii ehtiyatlar, energetika və eko-
logiya komitəsinin sədri Sadiq Qur-
banov bildirib ki, müstəqilliyin ilk 
illərində Azərbaycan ciddi iqtisa-
di çağırışlarla üz-üzə qalıb. Lakin 
Ümummilli Lider Heydər Əliyevin 
hakimiyyətə qayıdışı ilə ölkədə bu 
sahədə mühüm dönüş əldə edildi və 
Ulu Öndərin müdrik siyasi iradəsi 
ilə müstəqil Azərbaycanın iqtisadi 
suverenliyinin təməlləri yaradıldı.
Konfransda Aqrar siyasət komitəsinin 
sədri Tahir Rzayev, Mərkəzi Bankın 
sədr müavini Əli Əhmədov, Maliyyə 
nazirinin müavini Azər Bayramov, 
Rəqəmsal inkişaf və nəqliyyat nazi-
rinin müavini Rəhman Hümmətov, 
Milli məclisin deputatları Günay Ağa-
malı, Əli Məsimli, Asif Əsgərov, Tahir 
Mirkişili, Rizvan Nəbiyev, Mübariz 
Qurbanlı, Sahibkarlar (İşəgötürənlər)
Təşkilatları Milli Konfederasiyasının 
prezidenti Məmməd Musayev, Dövlət 
Neft Fondunun icraçı direktorunun 
müavini Bəhruz Bəhramov, Dövlət 
Gömrük Komitəsi sədrinin müavini 
Güloğlan Muradlı çıxış ediblər. 

